
UUM ONLINE: Seiring dengan tagline ‘We Are Global’, Program Pengurusan Sumber Manusia, 
Pusat Pengajian Pengurusan Perniagaan memperkenalkan ‘global classroom’ sebagai salah satu 
aktiviti pembelajaran di dalam kelas.  
 
Penyelaras Seminar Pengurusan Sumber Manusia, Prof. Madya Dr. Siti Zubaidah Othman berkata, 
jaringan kerja yang dibina melalui seminar serta alumni antarabangsa UUM tidak hanya terhad 

kepada aspek penyelidikan dan penerbitan semata-mata, malah digunakan dalam pemindahan 
ilmu kepada pelajar. 
 
Menurutnya, global classroom itu bertujuan untuk memberi peluang kepada pelajar semester akhir 
Program Pengurusan Sumber Manusia menimba ilmu dari pensyarah dan pengamal industri dari 
luar negara. 
 
“Pelajar juga berpeluang berinteraksi dan bertukar-tukar pendapat bersama penceramah yang 
dijemput semasa program berlangsung sepanjang tiga siri Global Classroom,” ujarnya.  
 
Global Classroom pertama melibatkan pensyarah dari Johannes Kepler University, Linz, Austria, 
Edit Juhaz dengan tajuk The Power of Context and Style: A Cautionary Tale of  Queens.  
 
Diikuti pensyarah dan pengamal industri dari Romania, Prof. Madya Dr. Denisa dari West University 
of Timisoara dan Odaleaa Iacob dari Atos IT Solution and Services bertajuk Redefining Talent 
Management to Improve Company Performance, manakala pensyarah dari University of Central 
Punjab, Dr. Aqeel Ahmad yang juga alumni UUM dengan tajuk Leadership roles for future HR 
professionals. 
 
Kursus ini turut diajar Prof. Madya Dr. Mohd Faizal Mohd Isa, Prof. Madya Dr. Faizuniah Pangil, 
Prof. Madya Dr. Fadzli Shah Abd Aziz, Dr. Annuar Aswan Mohd Noor dan Dr. Hafiz Muhammad 
Fareed. 

